
皇明從信錄卷二十七

　　　東莞陳　建輯　　　　　秀水沈國元訂

甲戌〈正德九年〉

正月十六日乾淸宮災吏部尙書楊一淸上言五事其一

謂視朝太遲其二謂郊祀太慢其三謂不宜創梵宇子西

內其四謂不宜調邊兵于禁地其五謂皇莊皇店及織造

等事言皆切時不能行

　〈按禁中佛堂釋殿累朝未有之至正德中近習張銳張雄錢寧等導　武宗崇佛創梵宇引番僧出入禁中至〉

　〈嘉靖中始議除去命武定侯郭勛大學士李時禮部尙書夏言入看太善殿內有金銀鑄像夷鬼淫褻之狀鉅〉

　〈細不下千百餘金函玉匣藏貯名爲佛骨佛頭佛牙之類枯朽推裂奇離傀儡亦計不下千百片言請付之于〉

　〈火以滅其迹其金銀銅像亦倂令燬銷實千古稱快〉

上始微行

二月會試天下舉人命少傅大學士梁儲翰林學士毛澄

爲考試官取霍韜等四百人

三月廷試賜唐𦤎黃初蔡昂等進士及第出身有差○寧

王宸濠奏乞復護衛屯田許之

　〈按宸濠貪殘僣侈志欲無涯而以文行自飭天順閒寧府以事革去南昌護衛乃屯田劉瑾用事宸濠賂瑾復〉

　〈得之瑾誅護衛屯田復革罷陸完先爲江西按察使與宸濠交原至是完爲兵部尙書宸濠曰全卿爲大司馬〉

　〈護衛可復得矣遂遺完書與謀欲乞復護衛完答書須以　祖訓爲言時伶人臧賢有寵于　上近習張銳張〉

　〈雄錢寧輩及內閣部院大臣皆陰結之以求固寵宸濠因賢之婿司鉞以通于賢每親書寄賢輒稱爲良之賢〉

--

　〈契及是乞復護衛輦戴金器銀寶藏于臧賢家分饋諸權要大學士費宏知之大言于內閣曰令寧王以金寶〉

　〈鉅萬打點復護衛苟聽其所爲吾江西無噍類矣陸完知宏必爲梗乃密謀于朱寧楊廷和時三月旣望廷試〉

　〈進士內閣官與部院大臣皆在東閣讀卷完于十四日投覆寧王乞復護衛䟽次日中官盧明以踈下閣擬旨〉

　〈過東閣言只請楊師傳到閣諸公不必動勞廷和趨出票旨云旣王奏缺人使用護衛都准與王管業寧王旣〉

　〈得護衛益驕横言官交章論護衛不可與竟不聽〉

降監察御史劉天和爲金壇縣丞王廷相爲贑榆縣丞

總制都御史彭澤討平四川郡盜澤號令嚴明賞罰公信

四月旌表睢陽縣學生孫淸等及徐氏等義烈

　〈按淸幼孤盡孝母没未葬流賊入境淸守柩弗去親友或勸之不從賊兩經其門皆不入隣里有依之而得生〉

　〈者又同縣監生徐儀女雪梅民人嚴淸女銳兒皆以不受賊汗被殺沐陽學生沈麒以知府劉祥縣丞利儉爲〉

　〈賊所據奮不顧身直入賊營開陳利害願以身代賊爲之感悟釋守與丞至是御史江良貴奏乞旌表從之〉

五月大學士費宏罷

　〈寧王護衛請復出諸近幸意票旨出于楊廷和宏以讀卷不預知旣而旨出宏言納王賄許護衛者何人也會〉

　〈言官交章論護衛不可與諸近幸以爲宏嗾之乃共謀譛宏于上勒令致仕〉

八月命都御史彭澤總督甘肅等處軍務經略哈密

　〈先是土魯番王速壇滿速兒旣遣火者他只丁占守哈密尋遣使遺書甘州鎮廵官曰哈密城池金印在我與〉

　〈我段一萬將城與他差去使臣速打發出來不來我領軍馬往漢人地方去總制三邊都御史鄧璋廵撫甘肅〉

　〈都御史趙鑒以土魯番書聞乞照先年差張海故事差官往經略時彭澤在四川征盜適平兵部遂奏差澤往〉

　〈總督經略户部侍郎馮淸總督軍餉命澤征調三邊人馬外遏番夷內逐達賊仍勅諭速擅滿速兒幷火者他〉

　〈只丁令其獻還哈密城印將忠順王拜牙卽送囘本城居守時給事中王江御史張麒各上言治病者藥無二〉

